
KRISTAQ PRIFTI

NGA LIDHJA SHQIPTARE E PRIZRENIT TE PAVARESIA
E SHQIPERISE DHE E KOSOVES”

Kemi bashkuar né kété kumtesé kéto tri ngjarje té historisé soné
kombétare, edhe pse té largéta né kohé nga njéra-tjetra, pér shkak se jané
té lidhura organikisht ndérmjet tyre, kané njé pérmbajtje dhe objektiv
thuajse té pérbashkét, jané tri hallka té t& njéjtit proces té zgjidhjes sé
céshtjes kombétare shqiptare gqé ka dominuar historiné bashkékohore té
shqiptaréve né kéta 130 vjetét e fundit.

Lidhja Shqiptare e Prizrenit shénoi njé epoké té re né historiné e
popullit shqiptar, pérbén pérpjekjen e paré qé shqiptarét ndérmorén né
periudhén e Rilindjes, né pérmasa mbaréshqiptare dhe né rrafshin
ndérkombétar, pér té zgjidhur c¢éshtjen kombétare duke bashkuar
territoret e tyre né njé shtet té vetém, gqysh né vitet e Krizés Lindore té
1875-1881 dhe thuajse né njé kohé me popujt e tjeré té Ballkanit, né
kuadrin e ndryshimeve gé Shtetet e Médha béné atéheré né hartén
politike té kétij Gadishulli.

Duke vlerésuar konceptin e Lidhjes pér krijimin e njé shteti shtet té
vetém kombétar, i cili né periudhén e paré do té kishte formén e njé shteti
autonom me té gjitha atributet e tij, si njé koncept themelor, té drejté e
realist, po sjellim né kété kumtesé disa té dhéna pér vendin gé ka zéné né
mendimin politik té Lidhjes ideja e pavarésisé sé Shqipérisé, e cila ka
gené gjithashtu e pranishme né gjirin e lévizjes kombétare té periudhés sé
Lidhjes sé Prizrenit. Pérfagésuesit e Komitetit té Stambollit, té
grumbulluar rreth Abdyl Frashérit qysh né korrik té 1877, pa pérfunduar
ende lufta ruso-turke e 1877-78, pérpunuan idené e formimit té njé shteti
té pavarur kombétar shgiptar dhe né fund té 1877 u orvatén té

" Kumtesé e mbajtur né Konferencén Shkencore kushtuar 130-vjetorit t&
Lidhjes Shqiptare té Prizrenit, organizuar né Prishting, nga Instituti i Historisé i
Kosovés dhe Instituti i Historisé i QSA té Tiranés, mé 10 gershor 2008.

organizojné né Shqipéri kryengritjen e pérgjithshme té armatosur, e cila
do té conte né formimin e njé qgeverie té pérkohshme shqiptare dhe né
shpalljen e pavarésisé sé vendit'. Né ményré edhe mé té pércaktuar e té
ploté idea e pavarésisé sé Shqipérisé u parashtrua né memorandumin e
patriotéve shkodrané (té nénshkruar nga 500 veté), dérguar Kryeministrit
dhe kryetarit té delegacionit anglez né Kongresin e Berlinit lordit
Bikonsfild (Beaconsfield) mé 13 gershor 1878, ku né emér té kombit
shqiptar kérkohej nga Fuqité e Médha respektimi i térésisé territoriale té
Shqipérisé dhe njohja e pavarésisé sé saj té ploté®.

Edhe pse pér shkak té rrethanave té ndérlikuara ndérkombétare, né
té cilat u gjend Shqipéria pas disfatés sé Perandoris€é Osmane né luftén
ruso-turke té viteve 1877-1878, pas Traktatit t&¢ Shén Stefanit (5 mars
1878) dhe vendimeve té Kongresit té Berlinit (10 gershor-10 korrik
1878), udhéheqgésit e Lidhjes nuk e shtruan haptazi e drejtpérdrejté
kérkesén e pavarésisé dhe u kufizuan me até té autonomiseé, ata vijuan ta
konsideronin até si pjesé té pandaré té mendimit politik té Lidhjes, si
objektiv té fundit té Lévizjes Kombétare Shqiptare.

Pér udhéhegésit e Lidhjes ishte i papranueshém mendimi qé
Shqipéria té mbetej pérjetésisht nén Perandoriné Osmane. Ata nuk e
konceptonin autonominé e Shqipérisé si njé zgjidhje pérfundimtare té
céshtjes kombétare shqiptare, por si njé zgjidhje té pérkohshme, si njé
shkalléz, si njé hallké tranzitore drejt pavarésisé. Si politikané té afté, gé
e njihnin pérvojén e lévizjeve kombétare né Ballkan, udhéhegésit e
Lidhjes sé Prizrenit i referoheshin né kété rast shémbéllit té vendeve té
Ballkanit (t& Serbisé, Greqisé, Rumanisé, Bullgarisé etj.), gé kaluan drejt
pavarésisé népérmjet njé organizimi autonom shtetéror. Kété kuptim i
jepte Abdyl Frashéri konceptit té autonomisé, kur né artikullin "Lidhja
Shqiptare", botuar né "Mesazhe dé Viené" (*Mesager de Vienne™), mé 24
tetor 1878, e krahasonte statusin gé do té kishte shteti autonom shqiptar
me até gqé Kongresi i Berlinit i pat dhéné Bullgarisé mé 1878° kur e
njohu si njé principaté thuajse té pavarur.

Kéto synime té pashpallura zyrtarisht té Lidhjes pér pavarésiné e
Shqipérisé dhe pér shképutjen e saj nga Perandoria osmane nuk ishin té
panjohura edhe pér administratén osmane dhe Portén e Larté. Konsulli i

! Historia e popullit shgiptar, véll 11, Tirang, 2002, f.140-141, 143-145,

2 Akte té Rindjes Kombétare Shqiptare (1878-1912), pérgatitur nga St. Pollo-
S. Pulaha, dok.11,13 gershor 1878, Tirang, 1978, f.21-29.

® Revista “Le Messager de Wienne”, Wienne, 24 tetor 1878.

pérgjithshém i Perandorisé Osmane né Raguzé, duke i pércjell Portés sé
Larté, né dhjetor té vitit 1878, njé pérmbledhje té€ programit té Lidhjes sé
Prizrenit, theksonte, pérvec té tjerave se “themeluesit e udhéheqésit e saj
kané pranuar si synim té vetin té ndérpresin me vendosméri dhe qysh mé
paré té gjitha lidhjet me osmanét e tjeré...”. Shefat ¢ Lidhjes, si¢ i quante
autori i kétij relacioni udhéhegésit e saj, po punojné gé duke shfaqur
besnikériné ndaj perandorisé, té sigurojné edhe konstitucionin e
ardhshém té Shqipérisé né njé ményreé té tillé qé né njé té ardhme sa mé
té afért ta béjné até njé Principaté suzerene (autonome, nén suzerenitetin
e sulltanit) e mé pas sovrane (té pavarur). Por duke njohur kété aspiraté té
kreréve té Lidhjes pér njé Principaté té pavarur, funksionarét osmané
theksonin gjithashtu se “promoterét e kétyre ideve jané aq mendjehollé sa
té mos kérkojné ipso facto (detyrimisht) Principatén, prandaj kufizohen
me kérkesén pér ta shpallur Shqipériné njé provinceé té vetme, té bashkuar
me njé autonomi té gjeré”.

Kété ide té pavarésisé funksionarét osmané ia atribuonin edhe
lidhjeve té ngushta té mjaft bejleréve shqgiptaré me komitetet
revolucionare té vendeve té Peréndimit. Ndonése (bejlerét shqiptaré-
shén.aut.) nuk kuptonin shumé nga ideté e tyre ultrademokratike, thuhej
né njé nga aktet e administratés osmane, ata dégjojné késhillat e tyre dhe
kané pranuar fjalén plot prestigj: “Pavarési” (Indipendencé)”.

Edhe Porta e Larté, duke véné theksin né kété synim té Lidhjes,
shpallte né vendimin e saj té 1 janarit té vitit 1879 se Lidhja e Shkodrés, e
Kosovés dhe e Dibrés me Toskériné kérkonin ta vinin “Shqipériné nén
njé administrim & ri e t& pavarur™®. Ishte ky shqetésimi i Stambollit pér
mundésiné e shképutjes sé Shqipérisé nga Perandoria Osmane ai faktor,
gé krahas géndrimit refraktar té disa prej Fugive t€ Médha, i nxiti Portén
e Larté dhe sulltanin té prapsonin né gershor té vitit 1880 vendimin gé
kishin marré pér formimin e vilajetit té bashkuar t¢ Rumelisé (faktikisht

* Basbakanlik Osmanli Arsivi Istanbul (mé tej: BOAI), Fondi: HR. SYS dos.
115/42, f1.1/3. Relacion i konsullit t& pérgjithshém té Turqgisé né Raguzé, Danish
Efendiut (Raguzé, 20 dhjetor 1878), dérguar Karateodor Pashés, ministér i Punéve
té Jashtme né Konstantinopojé.

®Po aty.

® Lidhja Shgiptare e Prizrenit né dokumentet osmane (1878-1881),
pérgatitur nga K. Prifti, dok. 8, Tirané, 1978, f.25-28; Shih edhe: Haus und Hof
Staats Archiv, Wien, Politisches Archiv, Albanien (mé tej: HHSt.A,PAA),
Byjykdere, 29 gershor 1880, nr.52.

té Shqipérisé), né té cilin do té pérshiheshin vilajetet shqiptare té
Kosovés, té Manastirit, t& Shkodrés e té Janinés. Porta e Larté dhe
sulltani e anuluan kété vendim, ngaqé, si¢ shpreheshin ata vetg, ishin té
bindur se Lidhja kishte si géllim té fundit "ta vinte Shqipériné nén njé
administrim té pavarur"’.

Shpallja nga KQ i Lidhjes né janar té vitit 1881 e Qeverisé sé
Pérkohshme, té kryesuar nga kryetari i saj, personaliteti i shquar i
Lévizjes Kombétare Shqiptare, Ymer Prizreni, déshmonte gjithashtu pér
orientimin e Lidhjes e té udhéhegésve té saj, Ymer Prizrenit, Abdyl
Frashérit, Sulejman Vokshit etj. drejt shképutjes sé Shqipérisé nga
Perandoria Osmane dhe shndérrimit té saj né njé shtet té pavarur, me
geveriné e vet kombétare. Sikurse pohoi Abdyl Frashéri né fjalén e
mbajtur né mbledhjen e Komitetit Qendror té Lidhjes, té janarit té vitit
1881, ku u vendos themelimi i Qeverisé sé Pérkohshme, krerét e saj e
ndérmorén kété veprim “pasi u bindén pérfundimisht se Porta e Larté nuk
donte té bénte asgjé pér Shqipériné...Né kéto rrethana, - theksoi ai,- té
mendojmé e té punojmé pér vete dhe té gjithé, pa dallim, toské e gegeé té
veprojmeé si shqiptaré, t€ krijojmé njé Shqipéri té bashkuar™®,

Kété kuptim i jepte formimit té Qeverisé sé Pérkohshme, ose
Guvernés sé Pérdorme, si¢ e quante ai, edhe Sami Frashéri, kur né letrén
gé i dérgonte De Radés, mé 20 shkurt té vitit 1881, shkruante se me kété
mas€ “...Lidhja e Prizrenit e pa té nevojshme t€ bashkojé Shqipériné e ta
béjé njé dhe me autonomi, e mbase me shképutje (indipendencg) fare™®.

Si njé institucion shtetéror shqiptar, t€ pavarur nga Stambolli e
trajtonte Qeveriné e Pérkohshme edhe Dervish Pasha, kur né thirrjen,
drejtuar shqiptaréve né prill té vitit 1881, gjaté ekspedités ushtarake pér
shtypjen e Lidhjes, deklaroi se "né njé vend nuk mund té keté dy
geveri"'’, domethéné dy shtete.

Lidhja e Prizrenit pati gjithashtu meritén qé i dha lévizjes
kombétare té periudhés sé Rilindjes dhe jo vetém asaj, por edhe té

"Po aty, dok.45, 47, 48.

® Masar Kodra, Lidhja e Prizrenit, shikuar nga aspekti i disa dokumenteve
britanike (1879-1881), né: “Kosova”, III, Prishting, 1974, f. 60-62. (Selanik, Blunt,
1 mars 1881; A.M.M. 25. FO.28/3316).

® Sami Frashéri, Letér drejtuar De Radés, 20 shkurt 1881, né: “Vepra 27,
Tirané, 1988, f.376.

1 HHStA, PA A. Informacion i ambasadorit austro-hungarez né Stamboll, 22
prill 1881.

periudhés bashkékohore, njé koncept té ploté té territorit té shtetit
shqiptar, pa té cilin nuk do té béhej e mundur as ngritja e kétij shteti, as
edhe ekzistenca e tij. Ndonése mbronin me argumente té gjithanshme
domosdoshmériné e bashkimit té popullsisé e té territoreve shqiptare té té
katér vilajeteve né njé shtet té vetém, udhéheqgésit e Lidhjes e vinin
theksin te gjuha shqipe, gé ishte tipari i pérbashkét dhe njé nga mé
kryesorét e kombit. Né rezolutén e Kuvendit té Dibrés, t& 8 néntorit té
vitit 1878, ku morén pjesé pérfagésues té Gegérisé e té Toskérise,
domethéné té té gjitha territoreve shqiptare, thuhej se né kufijté e vilajetit
té bashkuar autonom do té pérfshihej "popullsia prej 2 000 000 njérézish,
gé ndodhen né sanxhaget e Shkodrés, Pazarit té Ri, Prizrenit, Shkupit,
Manastirit, Dibrés, Gjirokastrés, Beratit, Prevezés dhe Janinés, té njohuré
me emrin Shqipéri, e cila flet e gjitha té njéjtén gjuhé, gjuhén shqipe dhe
gshté né 2/3 myslimane dhe 1/3 krishtere™™*.

Koncepti i Lidhjes dhe i rilindésve pér Shqipériné, si atdheu i
pérbashkét i shqiptaréve, i njé popullsie gé fliste té njéjtén gjuhé, ishte
njé koncept i drejté, shkencor. Njé koncept i tillé géndronte gjithashtu né
themel té Kkrijimit té shteteve kombétare né Evropé e né Ballkan.
Pérgjithsisht né mendimin politik dhe né praktikén e té gjitha vendeve té
Evropés éshté pranuar se kufijté e vérteté natyroré té shteteve jané ata gé
pércaktohen nga gjuha dhe simpatia e pérbashkét.

Né aktet e Lidhjes dhe né ato té té gjithé epokés sé Rilindjes,
Shqipéria pérmendej si njé njési territoriale dhe etnike e pércaktuar garté,
si atdheu i shqiptaréve, por né asnjé nga kéto akte nuk zihej né gojé
emértimi “Shqipéri e Madhe”, 1 cili €shté€ njé trillesé géllimkeqe e
propagandés sé qargeve politike té shteteve fqginje, g¢ u hodh né
garkullim né fundin e shek.XIX pér t’ia kundérvéné synimeve té
natyrshme e té ligjshme té Lévizjes Kombétare Shqiptare pér formimin e
njé shteti té bashkuar shqiptar. Togfjaléshi “Shqipéri ¢ Madhe”, g€ po
dégjohet mé shpesh edhe né ditét tona né garget diplomatike e né media e
gé, pér fat té keq, artikulohet edhe nga personalitete zyrtare evropiane, qé
jané miq té shgiptaréve dhe jo vetém nga kéta, por edhe nga ato
shqiptare, e ka zanafillén e tij jo te shqiptarét, por te garget politike té
atyre shteteve ballkaniké gé kané sot né kufijté e tyre territore e popullsi
shqiptare. Ato, ashtu si pararendésit e tyre né kohén e Lidhjes sé
Prizrenit, e shohin me smiré e shgetésim té pa justifikuar procesin e

X Akte 1 Rilindjes..., dok.35, f.71-72.

emancipimit kombétar té shqiptaréve né Ballkan, e né radhé té paré
clirimin e Kosovés nga robéria serbe, pavarésiné e saj si dhe prirjet e
gjithé shqiptaréve pér t’u afruar né ményré t€ gjithanshme si pjesétaré té
té njéjtit komb, pér té hyré né rrugén e pérparimit e pér t’u integruar, sé
bashku me popuijt e tjeré té Ballkanit, né Evropén e Bashkuar.

Duke trajtuar né kété kumtesé mendimin politik té Lidhjes sé
Prizrenit theksojmé gjithashtu se ajo dhe udhéhegésit e saj i dhané
Lévizjes Kombétare Shqiptare té viteve 1878-1881 dhe té periudhés sé
Rilindjes né térési njé orientim proevropian, properéndimor. Shqiptarét,
megjithése kishin géné gjaté njé periudhe thuajse 500-vjecare nén njé
perandori té Lindjes si¢ ishte ajo osmane, sikurse provuan edhe ngjarjet e
kohés sé Lidhjes sé Prizrenit, nuk e humbén jo vetém identitetin e tyre
kombétar, por as identitetin e tyre si popull evropian, mbetén gjithnjé té
ndérgjegjshém pér pérkatésiné e tyre né familjen e popujve evropiané.
Ishte kjo ndjenjé e pérbashkésisé me popujt evropiané, ajo gé i shtyti
shqiptarét, t¢ udhéhequr nga Lidhja e Prizrenit, té shprehnin déshirén e
tyre pér té hyré né rrugén e pérparimit dhe té qytetérimit evropian. Kjo
aspiraté e Lidhjes nuk ishte e panjohur edhe pér Portén e Larté dhe
administratén e saj. Né njé nga dokumentet e késaj administrate, té
dhjetorit té vitit 1878, theksohej se Komiteti (Lidhja), me programin e vet
“kishte pér géllim t’i tregonte diplomacisé (kuptohet shteteve evropiane)
se shqiptarét e t&€ gjitha besimeve jané evropiané, dhe se ata nuk do t’i
nénshtrohen fatit t& myslimanéve té provincave té tjera t& Rumelisé”*2.

Edhe kérkesén e autonomisé sé Shqipérisé dhe té shképutjes sé saj
né té ardhmen nga Perandoria Osmane udhéheggésit e Lidhjes e vlerésonin
si “njé€ t€ drejté t&€ popullit shqiptar pér t€ hyré né gjirin e familjes sé
madhe evropiane, sé cilés, theksonin ata, i pérkiste nga raca dhe gjinia™,

Ruajné edhe sot vlerén e tyre dhe tingéllojné sikur té ishin théné né
ditét tona fjalét gé Lidhja u drejtoi nga Preveza shteteve evropiane, né
peticionin e saj té 28 shkurtit 1879, né té cilin deklaroi se nése Evropa do
ta ndihmonte kombin shgiptar té shképutej nga Perandoria Osmane, té
formonte shtetin e vet, “ai do t€ béhej né€ Lindje (n€ Evropén juglindore-
shén.aut.), njé bashképunétor aktiv i kombeve gé ecin né rrugén e

qytetérimit™,

2 BOAI, Fondi: HR. SYS, dos. 115/42, fl.1/3. Relac. i pérm., Raguzé, 20
dhjetor 1878.

3 Akte té Rilindjes..., dok. 9, £.19-20.

 po aty, dok.40, .76-78.

Edhe né ditét mé té ashpra té géndresés sé armatosur, kur ushtrité
osmane té Dervish Pashés po shtypnin Iévizjen shqiptare, Lidhja, né njé
nga peticionet e saj té fundit, dérguar ambasadoréve té Fugive t¢ Médha
né Stamboll, mé 15 prill 1881, duke kémbéngulur né kérkesén e saj pér
bashkimin e Kkatér vilajeteve, né njé té vetém, gé t€ mbante emrin
Shqipéri, theksonte se kjo e drejté i takonte Shqipérisé si njé vend
evropian. Meqgé Shqipéria ndodhej né Evropé, thuhej né kété peticion té
Lidhjes, ishte nevojshme gé té hynte né té qytetérimi evropian, gé ajo té
merrte pjesé né ¢do lloj pérparimi dhe né kété rast, t€ mbetej i paprekur
Atdheu, emri shqgiptar dhe kombésia shqiptare. Pérfagésuesit e huaj
konsulloré dhe diplomatiké né Shqipéri e né Stamboll, shihnin né kété
peticion synimin e Lidhjes pér té ngritur né Shqipéri njé administraté
autonome, gé té ishte e afté té pérhapte té gjitha sistemet pérparimtare
dhe qytetéruese té kontinentit evropian, né té cilin bénte pjesé. Késhtu,
theksonin kéta, Lidhja mbronte edhe nderin kombétar té popullit
shqiptar™.

Ndonése, pér njé varg arsyesh té brendshme e mé tepér té karakterit
ndérkombétar, nuk arriti atéheré té pérmbushte objektivat e Lévizjes
Kombétare Shqiptare, t€ pércaktuara prej saj, ato ruajtén vlerén e tyre né
zhvillimin e métejshém té késaj lévizjeje. Lidhja e Prizrenit ushtroi njé
ndikim té fugishém né ecuriné e késaj lévizjeje dhe né té ardhmen e
kombit shqiptar.

Shpallja e Pavarésisé sé Shqipérisé dhe themelimi i shtetit
kombétar shqgiptar né Kuvendin e Vlorés, mé 28 Néntor 1912 i kané
rrénjét e tyre te Lidhja e Prizrenit, ishin vijim i drejtpérdrejt i veprés sé
nisur prej saj. Ashtu si Lidhja e Prizrenit edhe Kuvendi i Vlorés e
Qeveria e Pérkohshme, e kryesuar nga Ismail Qemali, gé doli prej tij,
morén pérsipér misionin historik té zgjidhjes sé ploté té c¢éshtjes
kombétare shgiptare duke formuar njé shtet té bashkuar shqiptar.
Pavarésia dhe formimi i shtetit shqgiptar nuk u shpallén nga Kuvendi i
Vlorés as né emér té atij territori té ngushté shqiptar gé kishte mbetur
ende i liré e i papushtuar nga shtetet ballkanike mé 1912 (gé shtrihej né
hapésirén Vloré-Lushnje-Berat-Gjirokastér), as edhe né emér té atij shteti
té cunguar gé do té njihte mé voné Konferenca e Londrés e vitit 1913,

> HHStA,PA A. Relacion i ambasadorit austro-hungarez né Konstantinopojeé,
3.05.1881, nr. 32; Po aty. Pérkthimi i peticionit t& 15 prillit 1881 té Lidhjes,
nr.32/1.

shtet té cilin e trashégojmé ne sot, por né emér té té gjitha trevave e té
popullsisé shqgiptare, qé pérfshiheshin né té katér vilajetet e atéhershme
shqiptare e gé dérguan pérfagésuesit e tyre né Kuvendin e Vlorés. Né
deklaratat qé& u béri Fugive t¢ Médha, mé 28 dhe 29 néntor 1912,
I.Qemali, jo pa qgéllim e vuri theksin né kété realitet, duke u kumtuar
atyre se Shpallja e Pavarésisé dhe formimi i Qeverisé sé Pérkohéshme
ishin vepér e Asamblesé Kombétare, né té cilén morén pjesé té bashkuar
pérfagésuesit e té gjitha viseve té Shqipérisé, duke pérfshiré edhe ato té
pushtuara nga ushtrité e vendeve té Ballkanit, pa dallim feje dhe
krahine®®. Por pérfagésuesit e Fugitt e Médha, té mbledhur né
Konferencén e Londrés (1913), ndonése e njohén Shtetin e Pavarur
Shqiptar, nuk i njohén atij sovranitetin mbi té gjitha territoret dhe
popullsiné shgiptare duke e penguar késhtu té zgjidhte pérfundimisht
céshtjen e bashkimit té popullit shqgiptar né njé shtet té vetém. Me
vendimin e 22 marsit 1913 pér kufijté verioré e verilindoré dhe me até té
11 gqushtit pér kufijté jugoré, Konferenca, pa marré né konsideraté
kontributin e shqgiptaréve né likuidimin e sundimit té Perandorisé Osmane
né Ballkan, sidomos me kryengritjet e viteve 1910-1912, dhe parimin e
kombésisé gé géndronte né themel té formimit té shteteve té Evropés dhe,
duke i zévendésuar ato me té drejtén e “luftés dhe té pushtuesit”, i cungoi
réndé territoret shqiptare, i shképuti Shqipérisé, Shtetit t€ Pavarur
Shqiptar gjysmén e trojeve dhe té popullsisé, Kosovén, viset veriore té
vilajetit té Shkodrés, Dibrén, Ohrin, gjithé luginén e Pollogut e Shkupin
né Lindje dhe Camériné né Jug, té cilat ua aneksoi Serbisé, Malit té Zi
dhe Greqisé.

Ngjarjen e dyté madhore né kété proces historik té zgjidhjes sé
céshtjes kombétare shqiptare, pas Shpalljes sé Pavarésisé sé Shqipérisé
dhe themelimit té shtetit shqiptar mé 1912 e pérbén Shpallja e Pavarésisé
s€ Kosovés, fillimet e sé€ cilés duhet t’1 kérkojmé gjithashtu n€ programin
dhe veprimtariné e Lidhjes Shqiptare té Prizrenit. Por Pavarésisé sé
Kosovés i parapriu njé histori e téré. Gjaté njé periudhe thuajse 100-
vjecare gé ka kaluar nga koha e copétimit té Shqipérisé, céshtja
kombétare shqgiptare e né ményré té vecanté céshtja e Kosovés dhe e
trevave té tjera shqiptare né ish-Jugosllavi, gé pérbénin shumicén e
popullsisé dhe té trojeve shgiptare gé mbetén jashté kufijve té shtetit

1® Qeveria e Pérkohshme e Vlorés dhe veprimtaria e saj, dok. 23, 32, 33, 35,
36, 37, Tirang, 1963, f.42-45.

shqiptar, vazhdoi té mbetet gjithnjé e gjallé dhe e pranishme pér shkak té
aspiratés dhe té géndresés sé pandérpreré té popullsisé sé saj shqiptare
pér t’u ¢liruar nga zgjedha e huaj, pér té€ siguruar té drejt€n e
vetévendosjes dhe pér t’u bashkuar me Shtetin ¢ Pavarur Shqiptar.

Ishte kjo géndresé e gjithanshme e popullsisé sé Kosovés qgé
shogéroi historiné bashkékohore té shqiptaréve gjaté njé shekulli té téré e
gé arriti kulmin e saj me veprimet e armatosura t¢ UCK-sé gjaté luftés sé
pashpallur gé Serbia i imponoi Kosovés né vitet 1998-1999 ajo qé
pérgatiti truallin pér pavarésiné e Kosovés. Por né pérshpejtimin e
shpalljes sé pavarésisé sé Kosovés ndikoi fugishém faktori ndérkombétar
e pikérisht ndryshimi (pas 87 vjetésh) i géndrimit t¢ SHBA-sé dhe té
shteteve té Evropés ndaj céshtjes shqiptare. Ky ndryshim u shpreh né
fillim né ndérhyrjet e tyre diplomatike pér t’i dhéné fund politikés s&
gjenocidit té pashémbullt gé Serbia shpértheu né Kosové né vitet 1998-
1999 e mé pas, né pranverén e vitit 1999, me ndérhyrjen ushtarake té
forcave t&é NATOS gé e detyroi Serbiné té térhiqte, mé 12 gershor forcat e
saj ushtarake nga Kosova, dhe solli clirimin e saj nga zgjedha serbe. Me
kéto ngjarje iu hap rruga zhvillimit té pavarur t¢ Kosoveés.

Réndési té vecanté pati né kété proces unifikimi i géndrimit té
Bashkimi Evropian dhe ShBA pér zgjidhjen e problemit t¢ Kosovés,
népérmijet njé plani té pérbashkét, planit t& Ahtisaarit, i cili i njohu
Kosovés atributet e njé shteti t€ pavarur, me té gjitha garancité pér lirité
demokratike dhe té drejtat e minoritetit serb etj.

Shpallja e Pavarésisé sé Kosovés u sanksionua pérfundimisht né
mbledhjen e jashtézakonshme té Kuvendit t& Kosovés, gé u mbajt mé 17
shkurt 2008 né Prishting, né kryeqytetin e Kosovés, ku u miratua
Deklarata e Pavarésisé. Mé 8 prill 2008 Kuvendi i Kosovés miratoi
Kushtetutén e Kosovés, gé do té hyjé né fuqi, sé bashku me paketén e
Ahtisaarit mé 15 gershor dhe pérbén aktin mé té larté juridik té shtetit té
pavarur, garanciné e ekzistencés sé tij si shtet i pavarur, sovran e
demokratik, gé e njeh Kosovén si atdhe té té gjithé gytetaréve pa dallim
etnije.

E véshtruar nga piképamja e objektivit té pérgjithshém té Lévizjes
Kombétare Shqiptare, Shpallja e Pavarésisé sé Kosovés nuk pérbén ende
njé zgjidhje té ploté té ¢éshtjes kombétare té shqiptaréve (pér bashkimin e
té gjitha viseve shqiptare né njé shtet té vetém), si¢ ge projektuar né
programin e Lidhjes sé Prizrenit. Por pérvoja e lévizjes kombétare po
tregon se né periudhén e sotme, pér shkak té ndarjes gjeopolitike té

kombit shqiptar né gjashté njési shtetérore, zgjidhja e ¢éshtjes kombétare
shqiptare né Ballkan, qofté né aspektin e integrimit kulturor dhe
ekonomik té té gjithé hapésirés kombétare, té té gjitha pjeséve té kombit,
qofté edhe né aspektin e bashkimit té tyre kombétar né njé shtet té vetém,
né kuptimin e ploté té fjalés, nuk mund té arrihet me njé akt té vetém e té
menjéhershém, por shkallé-shkallé, me njé ményré graduale e afatgjaté
ose, népérmjet té atij procesi qé akademik Gazmend Zajmi e ka quajtur
né studimet e tij “policentrizmi subjektor i kombit shqiptar™’. Ky
policentrizém subjektor i kombit shqiptar né Ballkan, shémbullin e té cilit
e dha formimi i shtetit té pavarur té Kosovés, krahas Republikés sé
Shqipérisé, nuk duhet paré si njé faktor i ndarjes sé kombit shqiptar,
pérkundrazi né kushtet e sotme té ndarjeve gjeopolitike t& kombit toné ai
pérbén njé faktor té ngritjes sé métejshme té subjektivitetit kombétar
shtetéror shqiptar, njé kusht pér integrimin brenda vetes té té gjithé
kombit né térési, njé kusht pér procesin e bashkimit kombétar. Né kété
raport duhet vendosur edhe Shpallja e Pavarésisé sé Kosovés me ¢éshtjen
e pérgjithshme té bashkimit kombétar té shqiptaréve.

Shpallja e Pavarésisé sé Kosovés pérbén, pa asnjé médyshje, njé
hap té métejshém e vendimtar né zgjidhjen e problemit kombétar
shqiptar, sepse solli shképutjen pérfundimtare, zyrtare, formale nga
Serbia, té njohur ndérkombétarisht té popullsisé mé té madhe shqiptare té
ish-Jugosllavisé, té rreth 2 milioné shqiptaréve té Kosovés, vendosjen e
sovranitetit té tyre té ploté mbi territoret e veta amtare, formimin, krahas
Republikés sé Shqipérisé, edhe té njé shteti té dyté, etnikisht té njéjté
shqiptar, té Republikés sé Kosovés. Ky do té jeté njé akt me rrjedhoja
vendimtare pér té ardhmen e popullit shqiptar dhe té problemit té tij
kombétar né Ballkan.

' Gazmend Zajmi, Céshtja e Kosovés né kuadér té céshtjes shqiptare si sfidé
madhore e kohés dhe ndaj kohés, né: “Céshtja e Kosovés - njé problem historik dhe
aktual”, Tirané, 1996, £.247.



